
OOSKAAP:  KEURBOOMS LAGUNE : 23 – 27 APRIL 2010  
(KAAP MIDDELLANDE GEBIEDSKAMP)  

 
Ons was gelukkig om reeds Donderdag uit te gaan vir die naweek.  
Daar aangekom, was dit maar bra koud en reënerig.  Gou-gou was ons 
opgeslaan en het die vuur lekker hoog gebrand om die koue af te weer. 
 
Vrydagoggend was ons getrakteer deur die seniorburgers van Klein 
Karoo met 'n heerlike volstruis ontbyt, watertand lekker brode en 
konfyte.  O ja, moenie die sjampanje, sap, koffie en tee vergeet nie.  
Dit was voorwaar 'n gesellige oggend.  Die wolke het toe reeds al 
weggetrek en die son het met mening begin skyn, vir die volle duur van 
die naweek. 
 
Saterdag was daar weer gebak en gebrou onder die tent, waar 
Strelitzia en Seemeeu pannekoek gebak het en Ooskaap het gesorg 
vir jaffles.  Die verskeie groepe se lede het almal heerlik saamgekuier 
terwyl die musiek gespeel het.  Die res van dag het rustig verloop en 
vroegmiddag het die vure al hoog begin brand en plek-plek het 
groepies om die vlamme van die vure gesit en kuier. 
 
Sondag het Ds Willie 'n baie treffende boodskap gelewer en het die 
Nasionale Voorsitter die nuwe lede op 'n besonderse wyse welkom 
geheet.  En toe vlieg die Meyers van Streek Strelitzia se pappegaai 
weg!!  Almal het geroep en geskree, maar Fred wou net niks weet nie. 
 
Maandag, met Fred nog steeds hoog bo in die boom, het die volley ball 
kompetisies begin.  Spanne van oud en jonk het teen mekaar 
gewedywer om die pragtige trofees.  Intussen is die brandweer se hulp 
ingeroep om Fred te probeer red, maar sonder enige sukses.   
 
Ons moes ongelukkig kort na die volley ball kompetisie oppak, maar ek 
verneem dat 'n seemeeu vir Fred die volgende oggend verwilder het tot 
teen sy baas se bors!  'n Heerlike naweek, defnitief 'n moet vir enige 
Sawanant se jaarprogram vir 2011. 
 
Tania 
 



Vrydagoggend is ons getrakteer met 'n 
heerlike volstruis ontbyt deur Klein Karoo 
 
 
 
 
 
 
 
 
 
 
 
 
Saterdag was dit pannekoek en jaffles se beurt 
 
 
 
 
 
 
 
 
 
 
 
 
 
 
 
 
 
 
 
 
 
 



Ons nuutste lede is op 'n baie  Ds Willie, SAWA Pre s en sy vrou  
besonderse wyse welkom geheet (Nico Spaumer), Nas. Voorsitter en sy  
     vrou (Jurie & Kittie Dreyer) saam met 
     Ooskaap Voorsitter, Jakkie Barnardo  
 
 
 
 
 
 
 
 
 
 
 
 
 
 
Die volley ball trofees   Die damespan het hulle  
     goed van hulle taak gekwyt 
 
 
 
 
 
 
 
 
 
 
 
 
 
Die brandweer se hulp was ingeroep in 'n poging om die "verlore seun" 
huistoe te bring, sonder sukses.   
 
 
 
 


